
Sazetak

Drustvena odgovornost i drustveno odgovorno poslovanje u posljed-
nje vrijeme sve vie dobija na znacaju. Razvijene zemlje posebnim
regulativama zahtijevaju od svojih kompanija drustvenu odgovornost
u njihovom poslovanju. Drustvena odgovornost i eticko poslovanje
karakteristike su i islamske ekonomije i finansija. Cilj ovoga rada jeste
da analiziramo drustveno odgovorno poslovanje u kontekstu principa
islamske ekonomije i finansija. Rezultati istrazivanja pokazali su da su
principi islamske ekonomije i finansija kompatibilni s konvencionalnim
principima drustvene odgovornosti. Pored toga, oni uklju¢uju i dodatne
eticke principe koji treba da rezultiraju moralnim ekonomskim razvojem
drustva. Na kraju, nasi nalazi ukazuju na potrebu da se $ira drustvena
zajednica bolje upozna sa drustveno odgovornim poslovanjem i da je
vazno da se principi drustvene odgovornosti promoviraju kao sastavni
dio osnovnih poslovnih principa svake poduzetnicke aktivnosti.

Kljuéne rijeci: drustveno odgovorno poslovanje, islamska ekonomija i
finansije, eti¢ko poslovanje.

Uvod

Drustvena odgovornost i drustveno odgovorno poslovanje u
posljednje vrijeme sve vise dobija na znacaju i postaje sastavni dio
poslovnih strategija najveéih svjetskih kompanija (Tafti, et al., 2012).
Blizu 93% od 250 najvelih svjetskih kompanija objavljuje godisnje
izvjestaje o svojoj korporativnoj odgovornosti (KPMG, 2013). Biti
drustveno odgovoran podrazumijeva da poduzetnik (pojedinac ili
privredni subjekt) odgovorno i fer posluje u socijalnom / drustvenom
okruzenju u kojem djeluje, tj., da provodi politike i donosi odluke
koje su neophodne za drustvo (Bowen, 1953). Sukladno navedenom,
poduzetnik treba da podrzava drustveno odgovorne projekte i aktiv-
nosti, ali i da omogucava bolje stanje u svom poslovnom okruzenju
ili lokalnoj zajednici. Pored toga, drustvena odgovornost se treba
prepoznati i u internom okruzenju. Poduzetnik treba da obezbjeduje
adekvatno radno mjesto za zaposlenike, bolje odnose sa partnerima,
kupcima, dobavlja¢ima i finansijerima. Ovakav pristup poslovanju
moze znacliti promjene ka smanjenju konfliktnih situacija i krSenja
ljudskih prava uopéeno. Na drugoj strani, takve kompanije imaju
vrlo konkretne benefite u vidu dugoro¢nog stabilnijeg rasta i razvoja.
Sukladno navedenom, ulaganje investitora u drustveno odgovorne
kompanije u Evropi je znacajno poraslo u posljednje vrijeme (GSIA,
2014). Takoder, sklonost za kupovinu proizvoda drustveno odgovorne
marke je povecano u cijelom svijetu od ¢ega u azijsko-pacifickoj regiji
za 64%, Latinskoj Americi za 63% a isto toliko i na Bliskom istoku /
Africi (Nielsen, 2014). Na ovaj nacin posmatrano, drustveno odgovorno
poslovanje kreira i dodatne poslovne prilike za kompanije. Naime, ¢ak
64% izvrsnih direktora povecali su ulaganja u drustveno odgovorno
poslovanje u 2016. godini (PwC, 2016). Svoju posebnu promociju ova
oblast je dozivjela tokom nedavne finansijske krize 2008 (Asutay,
2013). Islamska ekonomija i finansije se mogu smatrati kao alternativa
konvencionalnom poslovanju (Fang i Foucart, 2014). Medutim, u isto
vrijeme islamska ekonomija je i podudarna i sa konceptom socijalno-tr-
zisne ekonomije (Nienhaus, 2010) koja je specifi¢na za Njemacku. Pored
navedenog, Papa Benedikt XVI je u svojim stavovima o globalnoj krizi
u Vatikanskim novinama , Osservatore Romano” istakao da , Etic¢ki

"Izvor: https://www.brusselsjournal.com/node/3819 (pristupljeno, 16. 05. 2017.).

principi na kojima se zasnivaju islamske finansije mogu banke pribliziti
njihovim klijentima i istinskom duhu koji bi trebao obiljeziti svaku
finansijsku uslugu.”. Dakle, eticki principi bi trebali da budu sastavni
dio poslovne strategije svake kompanije, pa i finansijske institucije.

Sukladno navedenom, motivi za ovu studiju mogu se sumirati u
sljedece: imajudi u vidu veoma ogranicenu literaturu iz oblasti islamskih
finansija i drustvene odgovornosti u Bosnii Hercegovini, ovom studijom
nastojimo doprinijeti literaturi u ovoj oblasti. Pored toga, drustvena
odgovornost i drustveno odgovorno poslovanje sve vise se pojavljuje
u Bosni i Hercegovini sa stranim kompanijama kao i predstavnistvima
stranih kompanija u Bosni i Hercegovini. Ipak, iako postoji znacajan
broj dobrih praksi u saradnji civilnog i poslovnog segmenta, ova oblast
nije dovoljno promovirana u Bosni i Hercegovini (TASCO, 2014). Pored
toga, oblast drustvene odgovornosti nije posebno regulirana u Bosni
i Hercegovini (Cati¢-Kajtazovi¢, 2o11). Iako postoji regulativa koja po
odredenim oblastima zahtijeva drustvenu odgovornost (npr., zastita
okolisa), i dalje ne postoji regulacija koja bi stimulirala kompanije
na drustvenu odgovornost. Tu prije svega mislimo na poreske olak-
Sice, smanjenje taksi ali i posebne penale za one koji se drustveno
neodgovorno ponasaju. Na kraju, iako se oblast islamskih finansija
i ekonomije u Bosni i Hercegovini aktivno izucava posljednjih 20-ak
godina, dok u praksi imamo i dvije institucije koje nastoje primijeniti
principe islamske ekonomije i finansija (BBI banka i Prva islamska
mikrokreditna fondacija u Bosni i Hercegovini), u skladu s nasim
saznanjima, ne postoje studije koje su na nau¢nim osnovama istrazile
drustveno odgovorno poslovanje u kontekstu islamske ekonomije i
finansija. Literatura o drustvenoj odgovornosti je jako bogata, medutim,
sukladno nasem znanju, samo nekoliko studija je uradeno o povezanosti
principa islamske ekonomije i finansija i najprihvacenijim principima
drustvene odgovornosti (izmedu ostalih: Nienhaus, 2010; Tafti et a., 2012
i Abubakar, 2016).

Ova studija prezentirana je kroz Cetiri dijela. U prvom dijelu dat
je pregled teorije islamske ekonomije i finansija. Drugi dio odnosi se
na pregled istrazivanja o drustvenoj odgovornosti. U trecem dijelu
prezentiran je koncept analize i diskusija osnovnih spoznaja do kojih
smo dosli u ovom istrazivanju. Na kraju studije dat je pregled osnovnih
zakljucaka.

1. Islamska ekonomija i finansije - principi i karakteristike

Islamska ekonomija predstavlja alternativni koncept ekonomije
zasnovan na moralnim principima islama kao religije (Fang i Foucart,
2014). Ipak, principi islamske ekonomije ujedno su i univerzalni eticki
principi tako da su usaglaseni i sa svim oblicima eti¢ke ekonomije (kao
Sto je npr,, i budisticka ekonomija). Sukladno navedenom, drustvena
odgovornost kao moralni aspekt ljudskog djelovanja bliska je princi-
pima islamske ekonomije.

1.1. Principi islamske ekonomije i drustvena odgovornost

Principi islamske ekonomije proizlaze iz principa Serijata koji se
odnose na ekonomske aktivnosti (Hadzi¢, 2005). Sukladno navedenom,
islamska ekonomija je zasnovana i na izvorima Serijata, odnosno, prije
svega na svetoj knjizi Kur’anu i sunnetu?, ali i drugim izvorima islama
(Elasrag, 2015). Ovako definirana islamska ekonomija ima vrlo jasno
postavljene ciljeve koji su usaglaseni sa svrhom i ciljevima Serijata ili
»,Maqasid al-Shariah“ (Asutay and Harningtyas, 2015). Autori posebno
navode kako je Bedoui (2012) ponudio opsezan koncept ,Maqasid al-
-Shariah® koji se sastoji od Cetiri osnovna cilja:

1.  Osiguranje ljudskog zivota kroz vjeru i ljudska prava;

2. Osiguranje svoje ljudskosti kroz sebe i svoj intelekt;

3.  Osiguranje drustva kroz prosperitet i drustveni entitet;

4. Osiguranje fizickog okruzenja bogatstvo / imetak i okruzenje
ili ekologiju.

Svi prethodni ciljevi treba da su izbalansirani i podjednako zastu-
pljeni kako bi se obezbijedilo njihovo podjednako ucesc¢e. Odnosno,
kako se moze vidjeti iz prethodne liste ciljeva Serijata, oni su veoma
orijentirani na drustveno, ali i na zastitu individualnog ne zaboravljajuci
individualne interese. Na ovaj na¢in posmatrano islamska ekonomija
je ujedno i moralna ekonomija (Asutay, 2013). Sukladno navedenom,
principi islamske ekonomije mogu se sazeti u nekoliko osnovnih normi
(Efendié, 2014):

«  Odsustvo kamate — plac¢anja i naplate;

? Praksi i govoru Bozijeg poslanika Muhammeda, a. s.

+ Sloboda ulaska u poslovne transakcije, ugovore i poduhvate;
«  Odsustvo krajnje neizvjesnosti / nesigurnosti;

«  Odsustvo kocke i igara na srecu;

«  Odsustvo kontrole cijena i manipulacija;

«  Odsustvo povlastenih prava;

«  Obavljanje transakcija po fer cijenama;

«  Prezentiranje adekvatnih, ta¢nih i preciznih informacija;

«  Kooperativnost i solidarnost;

«  Zastita javnih interesa.

Iako su islamska ekonomija i finansije najvise prepoznatljivi po
odsustvu kamate, odnosno po zabrani kamate u svim poslovnim
transakcijama i poduhvatima, ovo je samo jedan od principa. Odnosno,
kamata i kamatni nacin poslovanja je zabrana koja je najvidljivija i
najzastupljenija kategorija u konvencionalnoj ekonomiji. Stoga se
najvise i najcesce istice. Medutim, analizom svih prethodno navedenih
principa, moze se konstatirati da su principi islamske ekonomije u
najvecem dijelu usmjereni na eliminiranje svih aktivnosti i pojava koje
se mogu okarakterizirati kao neeticni. Krenemo li redom od jednog do
drugog principa, mozemo vidjeti da su zabranjene krajnja neizvjesnost,
kocka iigre na srecu, manipulacije, povlastena prava i aktivnosti vezane
za ove zabrane. Sustinski posmatrano, ovim principima eliminiraju se
»anomalije“ u drustvu i promovira se zdravo drustvo ali i ekonomsko dje-
lovanje koje ¢e biti pravednije za sve njene ¢lanove. Odnosno, u ovakvoj
ekonomiji ne ostavlja se prostor za prevare, manipulacije, zakidanja i
zarade koje iza sebe nemaju realnu aktivnost. Na drugoj strani, uvode
se odredeni principi koji promoviraju eticki pristup djelovanju poje-
dinca i zajednice, prije svega u promoviranju drustvene odgovornosti.
Ukoliko analiziramo posljednja cetiri prethodno navedena principa,
njima se otvara mogucnost za pravedno i fer poslovanje u kome svi
ucesnici na osnovu korektnih informacija i uz odsustvo manipulacija
odbijaju vrijednost po fer cijeni. Takoder, posljednjim principima se
sugerira solidarnost u poslovanju i djelovanju ekonomskih subjekata,
odnosno saradnja koja podrazumijeva drustvenu osjetljivost za uzu i
Siru drustvenu zajednicu. Na ovaj nacin, posljednjim principom zastite
javnog interesa dobijamo zaokruzenu cjelinu koja se u najkracem moze
okarakterizirati kao drustveno odgovorno ili drustveno osjetljivo
djelovanje. Odnosno, drustveni interes stavlja se u istu ravan ili ¢ak

ispred individualnog interesa. Samim tim, individualno djelovanje
kao i ciljevi pojedinca ne mogu biti u koliziji za ciljevima i interesima
zajednice i drustva. To jeste, drustveni interes ne smije biti ugrozen
individualnim djelovanjem. Navedeni koncept je u novijoj literaturi
identificiran kao moralna ekonomija koja je ujedno i osnova islamskih
finansija (Asutay, 2013).

Slijedom prethodno prezentiranih principa islamske ekonomije,
islamske finansije predstavljaju finansijsko poslovanje koje je mnogo
vise od samog beskamatnog finansiranja. Islamske finansije imple-
mentirane su u praksi kroz islamske finansijske institucije (Hadzic,
2005). Tu prije svega ubrajamo islamske banke, investicione fondove,
osiguravajuca drustva i mikrofinansijske institucije. Svaka od navedenih
institucija u svom segmentu djelovanja bi trebala implementirati
drustveno odgovorne aktivnosti i projekte (Abubakir, 2016). Odnosno,
unutar ovih institucija mora postojati tijelo koje kontrolira implemen-
tiranje principa islamske ekonomije i finansija (Serijatski odbor) a sto
u krajnjem znaci i implementaciju drustvene odgovornosti (Mallin
et al., 2014). Dakle, islamske finansijske institucije ne mogu biti samo
formalno deklarirane za drustvenu odgovornost, nego se u njihovom
poslovanju ova uloga prati i kontrolira kroz njihove Serijatske odbore.

Na kraju, treba naglasiti da je veoma vazno da se drustveni interesi
adekvatno artikuliraju i da se drustveno odgovorno djelovanje jasno
definira i pozicionira na makro nivou unutar jedne ekonomije. To jeste,
potrebno je da drustvena odgovornost ne bude na nivou pozeljnog, nego
na nivou ocekivanog ili obaveznog.

1. 2. Teorija drustvene odgovornosti i drustveno odgovornog poslo-
vanja

Drustveno odgovorno poslovanje podrazumijeva koncept u kojem
kompanije integriraju u svoje biznise brigu o drustvu (EU, 2011). Drus-
tveno odgovorno poslovanje je sve prisutnije kako u teoriji ekonomije,
tako i u regulativi, a time i u praksi nekih ekonomija (npr., Njemacka -
minimum drustvene odgovornosti je zakonski obavezujudi za privredne
subjekte). Drustvena odgovornost obavezuje ekonomske subjekte da
u ostvarivanju vlastitih profitnih ciljeva brinu i o interesima drustva i
zajednice u cjelini (Tafti et al., 2012). Sukladno navedenom, drustveno
odgovorno poslovanje se definira kao nac¢in na koji kompanija ostvaruje

ravnotezu ili integraciju ekonomskih, ekoloskih i socijalnih ciljeva,
dok se u isto vrijeme bavi ocekivanjima dionicara i interesnih grupa
(Mallin et al., 2014). Kroz drustveno odgovorno djelovanje, privredni
subjekti objedinjuju interese dionicara, zaposlenika, kupaca, dobavljaca,
vlada, jedinica lokalne samouprave (JLS), nevladinih i medunarodnih
organizacija kao i drugih interesnih grupa u jednom drustvu. Jednu
od klasi¢nih definicija koje najbolje opisuju drustveno odgovorno
poslovanje dao je Bowen (1953) koji smatra da drustvena odgovornost
predstavlja obavezu ,da se uspostave politike, da se donesu odluke ili da
se prate linije djelovanja koje su pozeljne u smislu ostvarivanja ciljeva
i vrijednosti naseg drustva“. Dakle, drustvena odgovornost podrazu-
mijeva jacanje veza sa lokalnom zajednicom, kako na individualnom
nivou, nivou nevladinih organizacija, tako i na nivou javnih institucija.
Na ovaj nacin paralelno se ostvaruju individualni i drustveni interesi
kao $to su smanjenje nezaposlenosti i poticanje poduzetnistva kroz
javno—privatna partnerstva. Medutim, rezultati ne mogu do¢i na kratak
rok. Drustveno odgovorni projekti i odrzivo investiranje uglavnom
imaju dugorocne efekte kroz dugoroc¢ne investicije sa dugoro¢no
stabilnim rastom i razvojem uz bolji povrat u odnosu na rizike (WEF,
2011). Dakle, individualni ciljevi i drustveni ciljevu djeluju kao sistem
spojenih posuda tj., kroz razvoj drustva dolazi i do razvoja trzista na
kome se ostvaruju i individualni ciljevi (Efendi¢, 2014).
Najzastupljeniji i najprihvaceniji koncept drustvene odgovornosti
dao je Carroll (1979 i 1991) u svom cetverodimenzionalnom modelu
drustvene odgovornosti. Kako Carroll (1979 i 1991) navodi, prvu
dimenziju predstavlja ,,Diskreciona odgovornost“ koja je pozeljna za
biznise i podrazumijeva dobro pravno lice koje doprinosi i investira u
drustvo. Carrollova druga dimenzija jeste ekonomska odgovornost koja
se smatra potrebnom za biznise i podrazumijeva da biznis mora biti
profitabilan, efikasan i odrziv, odnosno, biznis mora opravdati svrhu
svoga poslovanja. Kao tre¢u dimenziju Carroll (1979 i 1991) vidi pravnu
odgovornost koja se smatra potrebnom za biznise i ukljucuje postivanje
zakona i propisa. Ova dimenzija podrazumijeva legalno poslovanje
kao preduvjet za dugorocni rast i razvoj privrednog subjekta. Konacno,
Carrollova cetvrta dimenzija jeste eticka odgovornost koja se ocekuje
od biznisa i podrazumijeva ispunjavanje etickih normi, ali ne nuzno
definirane zakonom. Zauzvrat, poslovni subjekti dobivaju benefite
u vidu poboljsanja ugleda, dozvola za rad, zadrzavanje kvalitetnih

uposlenika kao i njihove bolje motiviranosti u radu’. Pored navedenog,
poslovni subjekti unapreduju svoje odnose sa lokalnim zajednicama,
lokalnim okruzenjem kao i svojim partnerima. Na kraju, ne treba
zanemariti i licnu moralnu satisfakciju koju dobivaju pojedinci koji su
vlasnici ovih firmi.

Ipak, drustvena odgovornost i njeno uvodenje i promoviranje u
jednom poslovnom subjektu ima svoju cijenu, odnosno, tu su i znacajni
finansijski izdaci koji mogu biti argumenti da se drustvena odgovornost
ne uvede. To se prije svega odnosi na uticaj na profit usljed uve¢anih
troskova drustvenih aktivnosti, tj., odvlacenje fokusa sa osnovnog
biznisa aliiutjecaj socijalnih grupa na biznis (Mallin et al., 2014). Dakle,
poslovni subjekt koji ulazi u drustveno odgovorne projekte mora
ocekivati odredene Zrtve. Medutim, drustveno odgovorno poslovanje
je investicija u buducnost koja donosi dugorocne koristi koje mogu biti
argumenti za promoviranje drustvene odgovornosti. To se prije svega
odnosi na povecanje dugorocne profitabilnosti, poboljsanje imidza u
javnosti, izbjegavanje regulative ali i eticka odgovornost koja se ocekuje
od svakog poslovnog subjekta.

Sukladno navedenom, nova paradigma podrazumijeva da kompa-
nije i javne institucije uklju¢uju ESG/ODU (okolis, drustvo i uprava)
faktore zajedno sa finansijskim povratom kod donosenja investicionih
odluka (WEF, 2011). Na ovaj nac¢in dolazimo do potrebe za odgovornom
ili etickom ekonomijom. Dakle, etika bi predstavljala “preporuceno” i
“pokudeno” u djelovanju poslovnih subjekata, iako nesto sto je eti¢no
za jednu osobu, moze biti neeticno za drugu (Elasrag, 2015). Medutim,
trenutna praksa zanemaruje etiku, odnosno, dovodi do klasifikacije
legalno / ilegalno tako da jedna transakcija moze biti legalna, ali ne i
eti¢na. Upravo u ovom segmentu dolaze do izrazaja principi islamske
ekonomije koji objedinjuju ova dva principa u jedinstvenu cjelinu.

U skladu sa navedenim, u posljednje vrijeme i oblast odgovornih
finansija je znacajno rasla (GSIA, 2014). Ovaj trend je dodatno ubrzan
finansijskom krizom. Odnosno, ljudi traze finansije u skladu s njihovim
vrijednostima (Cone, 2015).

3 Izvor: IstraZivanje Amnesty International i Prince of Wales International Business Leaders
Forum (IBLF).

2. Literatura o drustveno odgovornom poslovanju

Drustveno dogovorno poslovanje biljezi izuzetne stope rasta u
medunarodnim kompanijama, tj., oko 93% od 250 najvecih svjetskih
kompanija izvjestava o svojoj korporativnoj odgovornosti (KPMG, 2013).
Nalazi ankete o drustvenoj odgovornosti koju je na globalnom nivou
proveo Nielson (2014) ukazuju da je sklonost za kupovinu proizvoda
drustveno odgovorne marke najjaca u azijsko-pacifickoj regiji (64%),
dok je u Evropi ona na nivou od 40%. Pored toga, nalazi ove studije
potvrduju da su potrosaci spremni trositi svoj novac na robe i usluge
firmi opredijeljenih za drustvenu odgovornost (Nielson, 2014).

Medutim, potrosaci postaju oprezni kod korporativnog ponasanja
i viSe nisu spremni da vjeruju firmama na rije¢ (Cone, 2015). Ovakvi
nalazi upuéuju na zakljucak da potrosaci ocekuju vidljive i mjerljive
pokazatelje drustvene odgovornosti kompanija. Odnosno, 52% potro-
saca zeli vidljive dokaze da je neka firma drustveno odgovorna (Cone,
2015), tj., ¢ak 76% potrosaca bi prestalo kupovati proizvode i usluge
kompanije nakon Sto bi otkrili da ista podrzava aktivnosti koje nisu u
skladu s njihovim uvjerenjima (Cone, 2017). Dakle, izvjestavanje i pro-
moviranje drustvene odgovornosti moraju biti strategije kompanija koje
se opredjeljuju za drustveno odgovorno poslovanje. To jeste, drustvena
odgovornost se oc¢ekuje od kompanija, a potvrdu njene ukljucenosti
neophodno je komunicirati sa okruzenjem. Ovakav pristup moze se
smatrati dodatnim angazmanom na polju drustvene odgovornosti.
Odnosno, izvjestavanjem o drustveno odgovornim projektima i aktiv-
nostima predstavlja poticaj drugim ucesnicima na trzistu da slijede
dobre primjere i ocekivanja svojih potrosaca. Na ovaj nacin se kreira
sistem vrijednosti koji preuzimaju i drugi ucesnici na trzistu, tj., drus-
tvena odgovornost postaje sastavni dio konkurentske borbe na trzistu.
Rezultati prethodno navedene studije pokazali su da ¢ak 90% potrosaca
ima namjeru da se prebaci na brendove koji podrzavaju odgovorno
poslovanje, dok 84% njih kupuje proizvode odgovorne kompanije
ukoliko su oni dostupni (Cone, 2015). lako kompanije objektivno imaju
dodatne troskove zbog svog drustvenog angazmana, to ne znaci da ce
im se konkurentska pozicija pogorsati u cjenovnom smislu, tj., uéesnici
koji ne ulazu u drustvenu odgovornost, imaju manje troskove i time
mogu konkurirati nizim cijenama. Ipak, 71% potrosaca je spremno
platiti vise za drustveno odgovornu robu i uslugu u odnosu na onu koja

to nije (Cone, 2015). Dakle, ekonomski efekti drustveno odgovornog
poslovanja su u krajnjem pozitivni za kompaniju, a dugoro¢no se mogu
ocCekivati pozitivni efekti na profitabilnost. Medunarodna iskustva
pokazuju da menadzeri velikih kompanija prepoznaju prethodno
navedene poslovne potencijale u drustveno odgovornom poslovanju,
dok menadzeri uvidaju da je drustvena odgovornost poslovna Sansa i
znacajno podrzavaju drustveno odgovorno poslovanje (Ali Aribii Arun,
2015). Pored toga, istrazivanje koje je proveo PwC (2016) na globalnom
nivou pokazalo je da je 64% izvrsnih direktora povecalo ulaganja u
drustveno odgovorno poslovanje u 2016. godini. Dakle, menadzeri se
opredjeljuju za ulaganje u drustvenu odgovornost jer ocekuju odredene
pozitivne efekte za svoje kompanije. Pored toga, pove¢ana drustvena
odgovornost na visim nivoima firme je klju¢ za privlacenje najboljih
talenata (PwC, 2016). Imajudéi u vidu ¢injenicu da uspjeh svake firme u
prvom redu zavisi od kvaliteta njenih uposlenika, menadzeri razmisljaju
o poboljsanju njihove kompanije ulaganjem u drustvenu odgovornost
i time privlacenje talenata koji ¢e doprinijeti buduéoj uspjesnosti
kompanije (PwC, 2016). Dakle, visestruki pozitivni efekti na poslovanje
kompanije dolaze s drustveno odgovornim poslovanjem. Na ovaj nacin
posmatrano, ulaganje u drustveno odgovorne kompanije predstavlja
investiciono ulaganje sa vrlo opravdanim ekonomskim efektima.
Ovakva ulaganja su odrziva ulaganja ili ulaganja sa utjecajima na Siru
drustvenu zajednicu (GSIA, 2014). U segmentu utjecajnih investicija
prednjaci SAD sa uces¢em od 63% u ukupnom svjetskom ulaganju u
utjecajne investicije, dok je Evropa na drugom mjestu sa 26% ucesca
i porastom za 140% od 2012 (GSIA, 2014). Ono §to je posebno vazno je
da su rezultati ove studije pokazali da je vise od polovice utjecajnih
investicija bilo u sektor mikrofinansija, dok su preostala ulaganja u
zajednicu, investicije u drustvene biznise, kao i ekoloske investicije
ili investicije u obnovljive izvore energije i finansiranje razvoja (GSIA,
2014). Mikrofinansijske institucije su od svog pojavljivanja bile
usmjerene na finansijsku inkluziju, te kroz svoje aktivnosti doprinose
smanjenju siromastva (AnneWelle-Strand et. al. 2010). U tom smislu,
mikrofinansijske institucije pored finansijskih, imaju i svoje drustvene
ciljeve (Gutiérrez-Nieto et al. 2007). Iako, i islamske mikrokreditne
institucije su se u svom ranom stadiju razvoja, takoder, pokazale kao
uspjesno sredstvo u razvoju mnogih zemalja (Efendi¢ i Hadzi¢, 2017), tj.,
islamske mikrofinansijske institucije kroz svoje aktivnosti obezbjeduju

finansijske ali i nefinansijske usluge siromasnima (Ahamad et al., 2016).

Kada je u pitanju Bosna i Hercegovina, istrazivanjem dostupne
literature konstatirali smo da ne postoje naucne studije koje analiziraju
drustveno odgovorno poslovanje. Pored toga, ne postoje niti studije koje
su se bavile islamskom ekonomijom i finansijama u Bosni i Hercego-
vini u kontekstu drustvene odgovornosti. Dvije islamske finansijske
institucije u Bosni i Hercegovini svakako imaju svoju drustvenu ulogu
i razlikuju se od svojih konvencionalnih konkurenata. Ipak, nedavne
studije o performansama ovih institucija pokazale su da je islamska
banka u Bosni i Hercegovini efikasnija od prosjeka konvencionalnih
banaka (Efendi¢, 2012), dok je islamska mikrokreditna institucija
efikasnija od prosjeka konvencionalnih konkurenata (Efendic i Hadzic,
2017). Sukladno navedenom, cilj ove studije i jeste da doprinese literaturi
u ovoj oblasti analizom drustvene odgovornosti u kontekstu principa
islamske ekonomije i finansija.

3. Analiza drustvene odgovornosti u kontekstu principa
islamske ekonomije i finansija

Principi islamske ekonomije i finansija promoviraju, ali i ukljucuju
sve aspekte drustvene odgovornosti koje mi danas poznajemo (Asutay,
2013). Prethodno prezentirani ciljevi Serijata kao i principi islamske
ekonomije i finansija svakako imaju elemente drustvene odgovornosti.
Pored toga, drustveno odgovorne aktivnosti trebalo bi da se u odrede-
nom procentu poklapaju s principima islamske ekonomije i finansija.
Sukladno navedenom, u nastavku dajemo analizu i diskusiju drustvene
odgovornosti predstavljene kroz Carrollove Cetiri dimenzije i ciljeva
Serijata prezentiranih ranije.

U analizi smo koristili kvalitativne nau¢ne metode s ciljem izvrsenja
poredenja i ciljeva Serijata islamske ekonomije i finansija s osnovnim
principima drustvene odgovornosti. Odnosno, slijedom prethodno
date teorije islamske ekonomije i finansija, kao i teorije drustvene
odgovornosti cilj nam je da metodama analize osnovnih principa, sinte-
tiziramo njihove osnovne dodirne tacke. Pored toga, analiza nije krajnji
cilj, odnosno, analizom navedenih kategorija kao i njihovih sastavnih
elemenata nastojimo da dodemo do zakljucka o nivou preklapanja ovih
principa. Na kraju, komparacijom svih dimenzija drustvene efikasnosti
sa ciljevima Serijata, dolazimo i do razlika u njihovim konceptima.

U observaciji navedenih kategorija, kao relevantne elemente / dimenzije
drustvene odgovornosti koristili smo Carrollov cetverodimenzionalni
koncept drustvene odgovornosti (Carroll, 1979), dok smo kod principa
i ciljeva Serijata slijedili ontologiju islama vrlo dobro artikuliranu kroz
Bedouijevu (2012) interpretaciju Abdel Majid Najjarovog koncepta
ciljeva serijata koji takoder ima Cetiri dimenzije.

Slijedom prethodno navedenog koncepta analize, u nastavku daje-
mo tabelarni prikaz (Tabela 1.) podudarnosti Cetiri osnovne dimenzije
Carrollovog koncepta drustvene odgovornosti na jednoj strani i ciljeva
Serijata na drugoj strani.

Tabela 1. Carrollove Cetiri dimenzije druStveno odgovornih aktivnosti i ciljeva Serijata

Carrollove etiri dimenzije drustveno

odgovornih aktivnosti Najjarov koncept Cetiri cilja Serijata

Osiguranje drustva kroz prosperitet i

Diskreciona odgovornost druitveni entitet

Osiguranije fizi¢kog okruZenja bogatstvo /

=T B O T imetak i okruzenje ili ekologiju

Osiguranje Ljudskog Zivota kroz vjeru i

Pravna odgovornost ljudska prava

Osiguranje svoje Ljudskosti kroz sebe i

Eticka odgovornost svoj intelekt

Kako se moze vidjeti u prethodnoj tabeli, Carrollovoj dimenziji
diskrecione odgovornosti je podudaran cilj Serijata koji se odnosi
na osiguranje drustva kroz prosperitet i drustveni entitet. Iako je po
Carrollovom pristupu ovo dimenzija koja je ,pozeljna“ u islamskoj
ekonomiji je, sukladno ciljevima Serijata, ovo obligatorna komponenta,
tj., ,drustveno“ se stavlja u istu ravan ili ispred ,,individualnog®, i samim
time je drustvena odgovornost nesto $to je obaveza svakog pojedinca
i mora biti sastavni dio njegovog individualnog djelovanja. Pored
toga, ekonomska odgovornost se po Carrollovom pristupu podudara
sa ciljem S$erijata koji se odnosi na osiguranje fizickog okruzenja
bogatstva / imetka kao i okruzenja ili ekologije. Privatno vlasnistvo

kao i bogatstvo je u skladu sa Serijatom podjednako zasti¢eno (Hadzi¢,
2005) kao i u konvencionalnom konceptu koji je definirao Carroll (1979).
Ipak, bogatstvo i imetak u islamskoj ekonomiji podlijeze i drustveno
odgovornom sistemu oporezivanja, odnosno zekatu*. Islamska ekono-
mija kroz zekat ima aktivan pristup u usmjeravanju dijela bogatstva
svakog pojedinca u drustveno odgovorne fondove. Kroz zekat, oni koji
su u potrebi dobivaju svoj dio u drustvenom bogatstvu i time zekat i
predstavlja srz sistema socijalnog osiguranja u islamu (Nienhaus, 2010).
Na ovaj nacin, individualni cilj i motiv u svakom slucaju se kanalise
prema drustveno odgovornom. Dakle, islamska ekonomija i finansije
ne negiraju potrebu za ostvarivanjem profita i Sirenjem bogatstva
kao motiva za privredno djelovanje, nego podrazumijeva da se do
tog bogatstva dolazi na moralan / eti¢an nacin i uz izdvajanje dijela
bogatstva onima koji su u potrebi. Medutim, iako eti¢na, aktivnost ne
mora biti pravno valjana. Odnosno, transakcija ili druga aktivnost moze
biti legalna ali neeti¢na. Stoga je treca dimenzija Carrolovog pristupa
usmjerena na pravnu odgovornost, tj., postivanje zakona i propisa koja
je dijelom podudarna s ciljem Serijata u osiguranju ljudskog Zivota
kroz vjeru i ljudska prava. I u ovoj dimenziji drustvena odgovornost u
pogledu pravaiosiguranja ljudskih prava kroz ciljeve Serijata ukljucuje
i duhovnu komponentu vjere koja podrazumijeva moralnost / eticnost.
Medutim, kroz cetvrtu dimenziju Carrollovog pristupa u eti¢koj odgo-
vornosti koja se oc¢ekuje od poslovnih subjekata i podrazumijeva se
pridrzavanje etickih normi koje ne moraju nuzno biti po zakonu. Ipak,
ciljevima Serijata podrazumijeva se da individualno svaka osoba treba
da osigura svoju ljudskost kroz sebe i svoj intelekt. Dakle, i Serijatom
se postavlja kao obligatorno osiguranje vlastite ljudskosti i intelekta
ali kroz drustvenu odgovornost, tj., individualno djelovanje treba da se
usaglasi sa drustvenim. Sukladno navedenom, mozemo konstatirati da
su principi islamske ekonomije i finansija Sire postavljeni od principa
drustvene odgovornosti. Dakle, ciljevi Serijata uklju¢uju sve dimenzije
drustvene odgovornosti po Carrollu, medutim, drustvena odgovornost
ne ukljucuje sve ciljeve Serijata. Drustvena odgovornost ne ukljucuje
moralnu / eti¢ku dimenziju vjerovanja ili ontoloske principe islamske

4 Zekat — vjerska obaveza svakog punoljetnog i imuénog muslimana da ukoliko posjeduje
imovinu koja podlijeze izdvajanju zekata, svake godine izdvoji jedan dio tog bogatstva (2,5%)
za posebno definirane svrhe koje su u kategoriji drustveno odgovornih.

ekonomije. Drustvena odgovornost u konvencionalnom konceptu uze
je postavljena od one u islamskom pristupu.

4. Zakljucak

Drustveno odgovorno poslovanje je u posljednje vrijeme dobilo
na znacaju. Menadzeri velikih kompanija u razvijenim zemljama
ulazu znacajne iznose novca u drustveno odgovorne aktivnosti. Ovom
studijom doprinijeli smo literaturi u oblasti drustvene odgovornosti
u Bosni i Hercegovini i time ukazali na vaznost ove teme ali i vaznost
ulaganja u drustveno odgovorne aktivnosti. Na osnovu rezultata ove
studije zaklju¢ujemo da su principi drustvene odgovornosti kako ih
je postavio Carroll (1979) u potpunosti inkorporirani u ciljeve Serijata i
principe islamske ekonomije.

Rezultati studije pokazali su da su sve dimenzije drustvene odgovor-
nosti po Carrollu (1979) sastavni dijelovi ciljeva Serijata. Oni ih ukljucuju,
ali su ciljevi Serijata mnogo $iri tako da isti sadrze dimenzije drustvene
odgovornosti koje nisu identificirane u Carrollovom pristupu. Sli¢no
smo nasli i za principe islamske ekonomije koji u potpunosti sadrze
sve konvencionalne principe drustvene odgovornosti. Dakle, islamska
ekonomija se moze smatrati drustveno odgovornom ekonomijom.

Sugestije i preporuke

Imajuéi u vidu identificirane trendove u oblasti drustvene od-
govornosti kao i stepen podudarnosti principa islamske ekonomije i
drustvene odgovornosti, mozemo zakljuciti da bi u narednom periodu
trebalo znacajnu paznju posvetiti promoviranju i reguliranju ove
oblasti u cijeloj Bosnii Hercegovini. Pored toga, na individualnom nivou
kompanije bi trebale da javno obznanjuju podatke o svojim drustveno
odgovornim aktivnostima kako bi o tome upoznali svoje klijente ali i
poslovne partnere.

Prijedlozi za buduéa istraZivanja

U okviru bududih istrazivanja u ovoj oblasti trebalo bi izvrsiti
primarno istrazivanje drustvene odgovornosti u Bosni i Hercegovini.
Takoder, u buduéim istrazivanjima bi se trebale izvrsiti i kvantitativne
analize, prije svega izracunavanje indeksa drustvene odgovornosti.

SOCIAL RESPONSIBILITY IN THE CONTEXT OF THE PRINCIPLES
OF ISLAMIC ECONOMY AND FINANCE

Summary

Social responsibility and socially responsible business have become more
important lately. Developed countries with special regulations require
their companies to be socially responsibility in their businesses. Social

responsibility and ethical business are also characters of the Islamic
economy and finance. The aim of this paper is to analyze corporate social
responsibility in the context of the principles of Islamic economy and
finance. Research findings have shown that the principles of Islamic
economy and finance are compatible with conventional principles of
social responsibility. In addition, they include additional ethical princi-
ples that should result in the moral economic development of the society.
Finally, our findings reveal the need for a wider social community to get
to know more on corporate social responsibility and that it is important
to promote the principles of social responsibility as an integral part of
the basic business principles of each entrepreneurial activity.

Key words: Social Corporate Responsibility, Islamic Economy and Fi-
nance, Ethical Business.

